
I. DISPOSICIONS XERAIS
CONSELLERIA DE CULTURA, EDUCACION E ORDENACION UNIVERSITARIA

ORDE do 10 de febreiro de 2014 pola que se desenvolve o Decreto 79/2010,
do 20 de maio, para o plurilingliismo no ensino non universitario de Galicia, con
relacion a exencion da materia de lingua galega.

O artigo 5 do Estatuto de autonomia de Galicia sinala que o galego ¢ a lingua oficial de
Galicia e o artigo 31 establece a competencia plena da Comunidade Autonoma de Galicia
para a regulacion e a administracién do ensino en toda a sua extension, niveis e graos,
modalidades e especialidades, no ambito das suas competencias. Todo isto sen prexuizo
do disposto no artigo 27 da Constitucion espafola e nas leis organicas que, conforme o
punto primeiro do artigo 81 desta, o desenvolvan; das facultades que lle atribie ao Estado
o numero 30 do punto 1 do artigo 149 da Constitucion espanola e da alta inspeccion nece-
saria para o seu cumprimento e garantia.

O artigo 27.10 do Estatuto de autonomia sinala a competencia exclusiva da Comunida-
de Autonoma para a promocion e a ensinanza da lingua galega.

En execucion deste marco competencial, ditouse a Lei 3/1983, do 15 de xufo, de nor-
malizacion linguistica, que garante a igualdade do galego co castelan como linguas oficiais
de Galicia e que asegura a normalizacion do galego como lingua propia da Comunidade
Auténoma.

Despois de establecer que o galego é tamén a lingua oficial no ensino, o artigo 14.1
daquela lei determina a obrigatoriedade do estudo da materia de lingua galega en todos os
niveis educativos non universitarios.

En desenvolvemento da Lei 3/1983, do 15 de xufio, ditase o Decreto 247/1995, do 14 de
setembro, para a sua aplicacion ao ensino en lingua galega nas ensinanzas de réxime xe-
ral impartidas nos diferentes niveis non universitarios, no cal se recofiece que a adquisicion
dunha competencia comunicativa en galego por parte do alumnado sé se pode conseguir a
través da utilizacion vehicular desta lingua nunha parte significativa do curriculo.

Este decreto foi obxecto dunha modificacion parcial polo Decreto 66/1997, do 21 de
marzo, e finalmente foi derrogado polo Decreto 124/2007, do 28 de xufio, que nos seus
artigos 15 e 16 regulaba a exencién da cualificacion das probas de lingua galega e da sua
solicitude, respectivamente.

O Decreto 124/2007, do 28 de xufio, foi derrogado polo Decreto 79/2010, do 20 de maio,
para o plurilingliismo no ensino non universitario de Galicia.

A Lei organica 2/2006, do 3 de maio, de educacion, prevé que lle corresponde ao 6rgano
da Xunta de Galicia con competencias en materia de educacidon exercer a supervision e o
control pedagoxico do sistema educativo e velar polo cumprimento das normas. En parti-
cular, debe garantir o cumprimento e a aplicacién do principio legal de capacitacion para a
comunicacion na lingua oficial e cooficial.

O Decreto 79/2010, do 20 de maio, para o plurilingllismo no ensino non universitario
de Gallicia, fai compatible o caracter obrigatorio do estudo da materia de lingua galega en
todos os niveis educativos non universitarios con determinadas causas taxadas que xusti-
fican o réxime das exencions posibles, segundo a regulacion prevista nos artigos 18 e 19
daquela norma, que se caracterizan pola concorrencia dos seguintes requisitos:

a) Que a xustificacion da exencion atope fundamento nunha circunstancia obxectiva de
incorporacion ex novo ao sistema educativo de Galicia.

b) Que o alumnado de nova incorporacion proceda doutras comunidades autbnomas ou
dun pais estranxeiro.

¢) Que a incorporacién ex novo ao sistema educativo de Galicia se produza no terceiro
ciclo de educacion primaria, na educacion secundaria obrigatoria ou no bacharelato.

A exencion do estudo da materia de lingua galega nos diferentes niveis e etapas dos
estudos non universitarios, polo seu caracter restritivo, non se pode estender a aqueles
supostos en que o alumnado que tivese realizados estudos en Galicia e curse fora da Co-
munidade Auténoma tres cursos completos ou menos e se reincorpore posteriormente ao
sistema educativo galego, xa que neste caso a volta ao sistema educativo en Galicia non
pode interpretarse como unha incorporacion ex novo, senén como unha reincorporacion
para a cal non esta prevista a exencion.

De acordo co anterior, compre desenvolver neste momento mediante unha orde os dis-
tintos supostos excepcionais e taxados en que o alumnado pode solicitar a exencién da
materia de lingua galega nos diferentes niveis e etapas do ensino non universitario e regu-
lar o procedemento e os prazos para a solicitude da exencion.

Na sua virtude, ao abeiro da regulacion contida nos artigos 18 e 19 do Decreto 79/2010,
do 20 de maio, e na disposicién derradeira primeira daquel decreto que autoriza a conse-
lleria con competencias en materia de educacion para ditar as disposicions que procedan
para o desenvolvemento e execucion daquel,

DISPONO:

Artigo 1. Obxecto

1. Esta orde ten por obxecto regular os distintos supostos excepcionais e taxados en
que o alumnado pode solicitar a exencion da materia de lingua galega nos diferentes niveis
e etapas do ensino non universitario.

2. Regular o procedemento e os prazos para a solicitude da exencion.

Artigo 2.  Principios xerais

1. Alingua galega é materia de estudo obrigatorio en todos os niveis educativos non uni-
versitarios e 0 alumnado que realice todos os estudos en Galicia sen interrupcion debera
cursar e superar a referida materia sen que tefia dereito a que se lle conceda a exencion.

2. Tampouco tera dereito a exencion o alumnado que tivese realizados estudos en Ga-
licia e curse féra da Comunidade Autdbnoma tres cursos completos ou menos e se reincor-
pore ao sistema educativo galego.

Artigo 3. Requisitos para a obtencion da exencion temporal

O alumnado procedente doutras comunidades autbnomas ou dun pais estranxeiro que
se incorpore ao sistema educativo de Galicia no 3° ciclo de educacion primaria, en edu-
cacion secundaria obrigatoria ou en bacharelato podera obter unha exencién temporal da
cualificacion das probas de avaliacion da materia de lingua galega durante un maximo de
dous cursos escolares consecutivos.

Artigo 4. Deberes do alumnado exento

1. A exencion supora a consignacion de exento nos documentos oficiais de avaliacién
do alumnado.

2. O alumnado tera que asistir as aulas como medio de integracion linguistica e coa
finalidade de que co seu esforzo persoal, con materiais didacticos especificos e cunha
axuda continua do seu profesorado poida ter, ao remate do prazo da exencion, un dominio
adecuado da lingua galega e seguir as ensinanzas propias do nivel en que estea ou en que
vaia matricularse, en igualdade de condicions ca os demais companeiros ou companeiras
da clase.

3. O incumprimento por parte do alumno ou da alumna do establecido no punto anterior
determinara a revogacion da exencion, logo dos informes pertinentes e unha vez oida a
persoa interesada ou, de ser 0 caso, 0s seus proxenitores, titores ou representantes legais.

4. A revogacion ou denegacion da exencion produciran como efecto para o alumnado a
obriga de ser cualificado nas avaliacions parciais e finais ao final do curso en que se atope.

5. Nos respectivos documentos oficiais de avaliacion farase constar a exencién conce-
dida e, de ser o caso, a posible revogacion e a conseguinte cualificacion.

Artigo 5. Presentacion da solicitude da exencion

1. A solicitude da exencidén da materia de lingua galega debera presentarse en soporte
papel por calquera dos medios establecidos no artigo 38.4 da Lei 30/1992, do 26 de no-
vembro, de réxime xuridico das administraciéns publicas e do procedemento administra-
tivo comun, para o que se utilizara o formulario normalizado que figura como anexo desta
orde, dispoiible na sede electrénica da Xunta de Galicia: https://sede.xunta.es. A referida
solicitude ira asinada polo alumno ou pola alumna solicitante, polo seu pai/nai/titor/titora ou
pola persoa que tefia a sua representacion legal, se € menor de idade, e nela exporanse
as razons polas que se solicita a exencion.

No caso de que se envie por correo, este debera ser certificado, co selo de Correos na
primeira folla do formulario, para garantir que a data de remision é anterior ao remate do

prazo de presentacion da solicitude.

2. A solicitude dirixirase a persoa titular da Direccion do centro docente onde o alumno
ou a alumna curse os seus estudos.

3. No caso que a persoa solicitante ou a persoa que a represente non preste o seu
consentimento para a comprobacion dos datos de identidade no sistema de verificacion

de datos de identidade do departamento ministerial competente, no modelo normalizado
da solicitude conforme o previsto no anexo da presente orde, debera achegar a copia do
documento de identidade correspondente.

4. Se a solicitude é presentada por algunha das persoas proxenitoras do menor ou da
menor solicitante, xunto coa solicitude achegarase o documento acreditativo da represen-
tacion alegada.

5. A exencion solicitarase para cada ano académico de permanencia na Comunidade
Autonoma de Galicia e os seus efectos limitaranse ao citado ano, sen que se poidan con-
ceder mais de dous cursos escolares, conforme o previsto no artigo 3 da presente orde.

Artigo 6. Prazos de presentacion da solicitude da exencion

1. O prazo de presentacion da solicitude empezara o 1 de setembro de cada ano e re-
matara o 5 de outubro de cada ano para o alumnado dos centros de educaciéon primaria
e secundaria obrigatoria, e o 20 de outubro de cada ano para o alumnado dos centros de
bacharelato.

2. Cando se trate dun alumno ou alumna con traslado de matricula viva, procedente dun
centro doutra comunidade auténoma ou do estranxeiro, o prazo de presentacion da soli-
citude sera de vinte dias seguintes a incorporacién da persoa interesada ao novo centro.

3. Para o alumnado que se matricule en ensinanzas de persoas adultas (ensinanzas
basicas iniciais, educacién secundaria ou bacharelato), o prazo de presentacioén da solici-
tude sera de vinte dias seguintes ao da presentacion da sua solicitude de matricula nesas
ensinanzas, dentro dos prazos oficiais sinalados para estas.

4. O alumnado que realice as probas libres para a obtencion do titulo de graduado en
educacion secundaria para maiores de dezaoito anos, ou a proba para a obtencion do titulo
de bacharel para maiores de vinte anos, presentara a sua solicitude de exencién simulta-
neamente a presentacion da sua solicitude de inscricion nas probas libres, nos prazos que
estableza a normativa que as regula.

Artigo 7. Resolucién da solicitude de exencion

1. Os centros docentes publicos dependentes da conselleria con competencia en ma-
teria de educacion resolveran sobre a concesion ou a denegacion da exencién, no prazo
maximo de dez dias habiles a partir da presentacion da documentacion completa.

2. No caso dos centros docentes privados e privados concertados que imparten bacha-
relato, a resolucion correspondelle a persoa titular da Direccion do centro publico a que
estea adscrito.

Artigo 8. Recursos

1. A resolucién da exencidn podera ser impugnada mediante o recurso de alzada, no
prazo dun mes, ante a persoa titular da xefatura territorial correspondente da conselleria
con competencias en materia de educacion, e poralle fin a via administrativa.

Disposicion derrogatoria unica. Derrogacion normativa

Quedan derrogadas as normas de igual ou inferior rango en canto contradigan ou se
opofan ao disposto nesta orde.

Disposicion derradeira primeira. Habilitacion para o desenvolvemento administrativo

Autorizase a Secretaria Xeral de Politica Linguistica e a Direccion Xeral de Educacion,
Formacioén Profesional e Innovacion Educativa para que, dentro das suas respectivas com-
petencias, diten as resoluciéns ou as instrucions que sexan precisas para a execucion da
presente orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 10 de febreiro de 2014

Jesus Vazquez Abad
Conselleiro de Cultura, Educacion e Ordenacion Universitaria

CONSELLERIA DE CULTURA, EDUCACION
E ORDENACION UNIVERSITARIA
Secrataria Xeral de Politica Lingiiistica

XUNTA DE GALICIA ANEXO

PROCEDEMENTO CODIGO DO PROCEDEMENTO DOCUMENTO

EXENCION DA MATERIA DA LINGUA GALEGA NO ENSINO NON UNIVERSITARIO EN ED332A SOLICITUDE
GALICIA

DATOS DA PERSOA SOLICITANTE

o o . 5 Kokt B
T oo
S e a—rT : |

E, NA SUA REPRESENTACION (debera acreditarse a representacion fidedigna por calquera medio valido en dereito) EN CALIDADE DE
NOME PRIMEIRO APELIDO SEGUNDO APELIDO NIF (PAI, NAI, TITOR)

ENDEREZO PARA EFECTOS DE NOTIFICACION (non é necesario se coincide co anterior)

TIPO DE ViA NOME DA ViA NUMERO BLOQUE ANDAR  PORTA
O E—— T
e — [ : |
| | | |
EXPON:

Que a situacion do alumno/a é a prevista nos artigos 18 e 19 do Decreto 79/2010, do 20 de maio, para o plurilingliismo no ensino non
universitario de Galicia, debido a que se incorpora ex novo ao sistema educativo de Galicia en:

3° ciclo da educacion primaria:
[] 5° curso [] 6°curso

Educacién secundaria obrigatoria:
[] 1°ESO [] 2°ESO [] 3°ESO [] 4°ESO

Bacharelato:
[] 1° CURSO [] 2° CURSO

Por todo isto, SOLICITA

Que se lle conceda a exencion da lingua galega para o actual curso académico 2013/2014.

Autorizo a Secretaria Xeral de Politica Lingiistica, de conformidade co artigo 2 do Decreto 255/2008, do 23 de outubro, e coa Orde da
Conselleria de Presidencia, Administracions Publicas e Xustiza do 7 de xullo de 2009, que o desenvolve, para a consulta dos datos de identidade
do solicitante no Sistema de verificacion de datos de identidade do Ministerio de Facenda e Administracions Publicas.

(&SI () NON (neste caso achegarase a documentacion correspondente)

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informase de
que os datos persoais recollidos nesta solicitude se incorporaran a un ficheiro para o seu tratamento, coa finalidade da xestion deste
procedemento. Vostede pode exercer os dereitos de acceso, rectificacion, cancelacion e oposicion previstos na lei mediante un escrito dirixido
a este centro directivo como responsable do ficheiro.

XUNTA DE GALICIA

CONSELLER\’g DE CULTURA, EDUCACION ANEXO
E ORDENACION UNIWERSITARIA i iTe
Secrelaria Xeral de Polilica Lingllstica (contlnuaC|on)

LEXISLACION APLICABLE
Lei 3/1983, do 15 de xufo, de normalizacion linguistica.
Decreto 79/2010, do 20 de maio, para o plurilingliismo no ensino non universitario de Galicia.

Orde do 10 de febreiro de 2014 pola que se desenvolve o Decreto 79/2010, do 20 de maio, para o plurilingiiismo no ensino non universitario de
Galicia, con relacion a exencion da materia de lingua galega.

SINATURA DA PERSOA SOLICITANTE OU REPRESENTANTE

Lugar e data

jallcm

Director/Directora do centro educativo

